Nafarroako Parlamentuko Mahaiak, 2017ko otsailaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako gaurkotasun handiko galdera, Capraboko hemezortzi langile kaleratzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko otsailaren 20an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Teresa Sáez Barrao andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuak hurrengo Osoko Bilkuran ahoz erantzun dezan.

Ikusita Capraboko hemezortzi langile kaleratuko dituztela iragarri dela –kaleratzearen dirua hori jakinarazi baino lehen sartu zieten beren kontuetan– eta mobilizazioak planteatu direla baldin eta egoera hori zuzentzen ez bada:

Nafarroako Gobernuak zer zuzemen eginen ditu horri dagokionez eta enpresa premiatze aldera langile horiek berriz har ditzan? Nafarroako Gobernuak ezagutzen al ditu Capraboren berdintasun-plana eta plan horretako ekintzak?

Iruñean, 2017ko otsailaren 20an

Foru parlamentaria: Teresa Sáez Barrao

